
ᐊᔾᔨᒌᙱᑦᑑᑎᓄᑦ ᐱᖁᔭᓕᐊᕆᔭᐅᓯᒪᔪᑦ ᐋᖅᑭᒋᐊᖅᑕᐅᓗᑎᑦ ᐱᖁᔭᑦ 
(ᐊᖏᖅᑕᐅᔪᖅ ᓄᕕᐱᕆ 8, 2022) 

 
ᑖᓐᓇ ᑲᒥᓯᓇ, ᑖᒃᓱᒪ ᐊᒻᒪᓗ ᐅᖃᐅᔾᔪᐃᒋᐊᖅᑎᐊ ᐊᖏᕈᑎᖃᕐᓗᑎᓪᓗ ᒪᓕᒐᓕᐅᕐᕕᖕᒥᒃ, 
ᐊᑐᓕᒃᑎᑕᐅᔪᑦ ᒪᓕᓪᓗᒋᑦ: 
 
1. (1) ᑕᕝᕙᓂ ᐃᓚᖓᑎᒍ ᐋᖅᑭᒋᐊᖅᑕᐅᕗᒃ ᓇᓗᓇᐃᕈᑕᐅᔪᓄᑦ ᐱᖁᔭᖓᓂ. 
 

(2) ᐃᓚᖓᑎᒍ 1-ᒥᒃ ᐋᖅᑭᒋᐊᖅᑕᐅᕗᒃ ᐅᑯᐊ ᐲᖅᑕᐅᓗᑎᒃ ᑐᑭᖏᑕ ᑖᑦᓱᒪ 
“ᑯᐃᓐ ᐊᑐᐃᓐᓇᕈᖅᑎᑦᑎᔨᖓᑦ” ᐊᒻᒪᓗ ᐃᓚᒋᐊᕐᓗᒋᑦ ᐅᑯᐊ ᒪᓕᓪᓗᒋᑦ ᑐᑭᖏᑦ 
ᑎᑎᖅᑲᑯᑎᒍ ᒪᓕᒍᑎᖃᕐᓗᑎᒃ: 
 
“ᑭᖕ ᐊᑐᐃᓐᓇᕈᖅᑎᑦᑎᔨ” ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇᖓᓂ ᒐᕙᒪᒃᑯᑎᒍ 
ᐊᑐᐃᓐᓇᕈᖅᑎᑎᔨᖏᓐᓄᑦ ᐅᕝᕙᓘᓐᓃᑦ ᐊᓯᖏᑎᒍ ᐃᓕᑕᕆᔭᐅᓯᒪᔪᑎᒍ 
ᐊᑐᐃᓐᓇᕈᖅᑎᑦᑎᕙᒃᑐᓄᑦ; (King’s Printer) 
 

(3) ᑖᒃᑯᐊ ᒪᓕᓪᓗᒋᑦ ᐃᓗᓕᖏᑦ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ “ᑯᐃᓐ 
ᐊᑐᐃᓐᓇᕈᖅᑎᑦᑎᔨᖓᑦ” ᐆᒥᖓ “ᑭᖕ ᐊᑐᐃᓐᓇᕈᖅᑎᑦᑎᔨ” ᓇᓪᓕᐊᓂᑐᐃᓐᓇᖅ 
ᓴᖅᑭᒃᑕᐅᓯᒪᔪᓂᒃ: 

(a) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 39(1)(c)-ᒥᒃ; 
(b) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 39(2)(b)-ᒥᒃ; 
(c) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 39(3)(a)-ᒥᒃ; 
(d) ᐃᓚᒃᑲᓐᓂᖓᓂ 39(5)-ᒥᒃ. 

 
(4) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 67(d) ᐊᒻᒪᓗ (e)-ᒥᒃ ᑖᒃᑯᐊ 

ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ "ᓇᓪᓕᐊᓂᑐᐃᓐᓇᖅ ᓯᓚᑖᓂᒃ ᓄᓇᕐᔪᐊᖅ 
ᐅᕝᕙᓘᓐᓃᑦ ᓇᓪᓕᐊᓂᑐᐃᓐᓇᖅ ᐊᕕᒃᑐᖅᓯᒪᔪᓂᒃ ᐊᖓᔪᖅᑳᕐᔪᐊᖅ ᑯᐃᓐ 
ᓄᓇᖓᓂᙶᖅᓯᒪᔪᑦ ᓯᓚᑖᓂ ᑲᓇᑕᐅᑉ “ ᐆᒥᖓ “ᓯᓚᑖᓂ ᑲᓇᑕᐅᑉ”. 
 

(5) ᖃᓪᓗᓈᑦᑎᑐᖅᓯᒪᔪᑦ ᐃᓚᖓᑎᒍ 71-ᒥᒃ ᐋᖅᑭᒋᐊᖅᑕᐅᔪᖅ 
ᐃᓇᖏᖅᑕᐅᓪᓗᓂ “ᐊᖓᔪᖅᑳᕐᔪᐊᖅ ᑯᐃᓐ”: ᐆᒥᖓ “ᐊᖓᔪᖅᑳᕐᔪᐊᖅ ᑭᖕ” 
ᓇᓪᓕᐊᓂᑐᐃᓐᓇᖅ ᓴᖅᑭᒃᑕᐅᓯᒪᔪᓂᒃ: 
 
2. ᖃᓪᓗᓈᑦᑎᑐᖅᓯᒪᔪᑦ ᓴᖅᑭᑕᐅᓯᒪᔪᒥ ᒪᓕᓪᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂᒃ 1(7)(h)-ᒥᒃ ᑕᐃᑲᓂ ᑮᓇᐅᔭᓕᐊᓄᑦ ᑖᒃᓯᔭᐃᓂᕐᒧᑦ ᐱᖁᔭᖓᓂ ᑖᒃᑯᐊ 
ᐋᖅᑭᒋᐊᕐᑕᐅᔪᑦ ᐅᑯᐊ ᐃᓇᖏᕐᓗᒋᑦ “ᐊᖓᔪᖅᑳᕐᔪᐊᖅ ᑯᐃᓐ”: ᐆᒥᖓ “ᐊᖓᔪᖅᑳᕐᔪᐊᖅ 
ᑭᖕ (ᐅᕝᕙᓗᓐᓃᑦ ᑯᐃᓐ ᐊᖓᔪᖅᑳᕐᔪᐊ)”. 

3. ᖃᓪᓗᓈᑦᑎᑐᖅᓯᒪᔪᑦ ᐃᓚᖓᑎᒍ 32-ᒥᒃ ᑕᐃᑲᓂ ᓈᓚᒃᑏᐅᓲᓄᑦ ᐃᖅᑲᑐᐃᕕᒻᒥ 
ᐱᖁᔭᖓᓂ ᐋᖅᑭᒋᐊᖅᑕᐅᔪᖅ ᐃᓇᖏᕐᓗᒋᑦ “ᑕᐃᒪᐃᓪᓗᓂ ᐊᒻᒪᓗ ᐱᓯᒪᑦᓯᓗᑎᒃ 
ᓴᖅᑭᒃᑕᐅᔭᕆᐊᖃᙱᑐᓂᒃ ᑯᐃᓐ ᑭᒡᒐᖅᑐᐃᔨᖏᓐᓄᑦ, ᐃᓄᒃᑕᖓᑕ ᓇᖕᒥᓂᒃ ᐊᒻᒪᓗ 
ᐊᓯᖏᑦ ᓈᓚᒃᑎᓄᑦ” ᐆᒥᖓ “ᑕᐃᒪᐃᓪᓗᓂ ᓴᖅᑭᒃᑕᐅᔭᕆᐊᖃᙱᑐᓂᒃ 
ᐃᓱᒪᖅᓴᖅᓯᐅᕈᑕᐅᔪᓂᒃ ᓈᓚᒃᑎᓄᑦ”. 
 
4. ᑖᓐᓇ ᓱᓕᓂᐊᕐᓂᕋᐅᑦ ᑕᐃᑲᓂ ᐃᓚᒃᑲᓐᓂᖓᓂ 13(1)-ᒥᒃ ᓄᓇᓕᖕᓂ 
ᐃᖅᑲᖅᑐᐃᔨᕋᓛᓄᑦ ᐱᖁᔭᖅ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ “ᐊᖓᔪᖅᑳᕐᔪᐊᖅ 
ᑯᐃᓐ ᐃᓕᓴᐱ ᐊᐃᑉᐸᖓᑦ (ᐅᕝᕙᓘᓐᓃᑦ ᐊᖓᔪᖅᑳᕐᔪᐊᖅ ᐊᐅᓚᑦᑎᔨᐅᑲᐃᓐᓇᖅᑐᖅ), 
ᑯᐃᓐ ᑭᖑᕚᖏᑦ ᐊᒻᒪᓗ ᑭᖑᕝᕕᐅᑎᔨᖏᓪᓘᓐᓃᑦ” ᐆᒥᖓ “ᐊᖓᔪᖅᑳᔪᐊᖅ ᑭᖕ ᓵᓕ 
ᐱᖓᔪᐊ (ᐅᕝᕙᓘᓐᓃᑦ ᐊᖓᔪᖅᑳᕐᔪᐊᖅ ᐊᐅᓚᑦᑎᔨᐅᑲᐃᓐᓇᖅᑐᖅ), ᑯᐃᓐ ᑭᖑᕚᖏᑦ 
ᐊᒻᒪᓗ ᑭᖑᕝᕕᐅᑎᔨᖏᓪᓘᓐᓃᑦ”. 
 
5. ᑖᒃᑯᐊ ᑐᑭᖏᑦ “ᕿᑲᓐᓇᐅᑎᑐᐃᓐᓇᐃᑦ” ᐃᓚᖓᑎᒍ 1-ᒥᒃ ᑕᐃᑲᓂ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᖅ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᒪᓕᓪᓗᒋᑦ: 
 
“ᕿᑲᓐᓇᐅᑎᑐᐃᓐᓇᐃᑦ” ᑐᑭᖏᑦ ᓄᑖᖅ ᐊᕐᕌᒎᑉ ᐅᓪᓗᖓ, ᑐᖁᑕᐅᕝᕕᐊᓂᒃ 
ᐅᓪᓗᑐᐃᓐᓇᕐᒥᒃ, ᕕᒃᑑᕆᐊᑉ ᐅᓪᓗᖓᓂᒃ, ᑲᓇᑕᐅᑉ ᐅᓪᓗᖓᓂᒃ, ᓄᓇᕗᑦ ᐅᓪᓗᖓᓂᒃ, 
ᓯᕗᓪᓕᖅᐹ ᐋᒋᓯᖓᓂᒃ ᐅᓪᓗᖓᓂᒃ, ᐃᖅᑲᓇᐃᔭᖅᑏᑦ ᐅᓪᓗᖓᓂᒃ, ᑲᓇᑕᓕᒫᒥᑦ 
ᐅᓪᓗᕆᔭᐅᕗᖅ ᓱᓕᔪᒥᒃ ᐃᓱᒪᒋᔪᓐᓇᐃᕕᕆᖃᑎᒌᖕᓂᕐᒧᓗ ᐅᓪᓗᖓᓂᒃ, ᖃᐅᔨᓴᖅᑕᐅᔪᑦ 
ᓯᑦᑎᐱᕆ 30-ᒥᒃ, ᖁᔭᓕᓐᓇᐅᑉ ᐅᓪᓗᖓᓂᒃ, ᐅᓇᑕᕕᒡᔪᐊᓚᐅᖅᑐᓄᑦ ᐃᖅᑲᐅᒪᓐᓇᐅᑉ 
ᐅᓪᓗᖓᓂᒃ ᐊᒻᒪᓗ ᖁᕕᐊᓱᒡᕕᐅᑉ ᐅᓪᓗᖓᓂᒃ , ᐊᒻᒪᓗ ᐅᓪᓗᖓᑕ ᐋᖅᑭᒃᑕᐅᓯᒪᔪᐃᑦ 
ᑖᒃᑯᓇᖓ ᑯᐃᓐ ᑭᒡᒐᖅᑐᐃᔨᖏᑕᑦ ᑲᑎᒪᔨᖏᓐᓄᑦ ᖃᐅᔨᓴᖅᑕᐅᔪᑦ ᓇᒡᓕᐅᑎᕕᖓ 
ᑖᒃᓱᒪᖔᑐᖅ ᐊᖓᔪᖅᑳᕐᔪᐊᖅ ᐊᐅᓚᑦᑎᔨᐅᑲᐃᓐᓇᕐᑐᒥᒃ ᐊᒻᒪᓗ ᐱᖃᓯᐅᑎᔪᑦ 
ᓇᓪᓕᐊᒍᑐᐃᓐᓇᖏᓐᓂᑦ ᐅᓪᓗᕆᔭᖓᓂᒃ ᐃᓇᖏᒃᐅᑕᐅᓯᒪᔪᑦ ᕿᑲᓐᓇᑐᐃᓐᓇᕐᒥᒃ 
ᒪᓕᓪᓗᒍ ᐃᓚᖓᑎᒍ 23 ᐅᕝᕙᓘᓐᓃᑦ 25-ᒥᒃ; (general holiday) 
 
6. ᑖᓐᓇ ᓱᓕᓂᐊᕐᓂᕋᐅᑦ ᑕᐃᑲᓂ ᐃᓚᒃᑲᓐᓂᖓᓂ 21(2)-ᒥᒃ ᑕᐃᑲᓂ 
ᒪᓕᒐᓕᕐᓂᐊᖅᑎᐅᓂᕐᒧ ᐃᖅᑲᓇᐃᔮᖃᖅᑐᓄᑦ ᐱᖁᔭᖅ ᐋᖅᑭᒋᐊᕐᑕᐅᔪᖅ ᐅᑯᐊ 
ᐃᓇᖏᕐᓗᒋᑦ “ᐊᖓᔪᖅᑳᕐᔪᐊᖅ ᑯᐃᓐ ᐃᓕᓴᐱ ᐊᐃᑉᐸᖓᑦ” ᐆᒥᖓ “ᐊᖓᔪᖅᑳᔪᐊᖅ ᑭᖕ 
ᓵᓕ ᐱᖓᔪᐊ” ᐊᒻᒪᓗ, ᖃᓪᓗᓈᑦᑎᑐᖓᔪᓂᒃ, “ᐊᖓᔪᖅᑳᕐᔪᐊᖅ ᑯᐃᓐ”: ᐆᒥᖓ 
“ᐊᖓᔪᖅᑳᕐᔪᐊᖅ ᑭᖕ”. 
 
7. ᐃᓚᒃᑲᓐᓂᖓᓂ 1(1)-ᒥᒃ ᑕᐃᑲᓂ ᒪᓕᒐᒃᓴᓕᐊᖑᔪᓕᕆᔨᒃᑯᑦ ᐱᖁᔭᖓᓂ, ᑐᑭᖓ 
ᑖᓐᓇ “ᐊᖓᔪᖅᑳᕐᔪᐊᖅ ᑯᐃᓐ”, “ᐊᖓᔪᖅᑳᕐᔪᐊᖅ ᑭᖕ”, “ᑖᓐᓇ ᑯᐃᓐ”, “ᑖᓐᓇ ᑭᖕ”, 
“ᑭᒡᒐᖅᑐᖅᑎᖓᓐᓄᑦ” ᐅᕝᕙᓘᓐᓃᑦ “ᐊᐅᓚᑦᑎᔨᐅᑲᐃᓐᓇᖅᑐᑦ” ᑖᒃᑯᐊ ᐲᖅᑕᐅᔪᑦ ᐊᒻᒪᓗ 
ᒪᓕᓪᓗᒋᑦ ᑐᑭᖏᑦ ᐃᓚᒋᐊᖅᑕᐅᔪᑦ ᑎᑎᖅᑲᑯᑎᒍ ᒪᓕᒍᑎᖃᕐᓗᑎᒃ: 
 
 
“ᐊᖓᔪᖅᑳᕐᔪᐊᖅ ᑭᖕ”, “ᐊᖓᔪᖅᑳᕐᔪᐊᖅ ᑯᐃᓐ”, “ᑖᓐᓇ ᑭᖕ”, “ᑖᓐᓇ ᑯᐃᓐ” 
“ᑭᒡᒐᖅᑐᖅᑎᖓᓐᓄᑦ” ᐅᕝᕙᓘᓐᓃᑦ “ᐊᐅᓚᑦᑎᔨᐅᑲᐃᓐᓇᖅᑐᑦ” ᑐᑭᖏᑦ ᑖᒃᑯᐊ 

ᐊᐅᓚᒃᑎᔨᐅᑲᐃᓐᓇᖅᑐᑦ ᑲᑐᔾᔨᖃᑎᒌᑦ ᓄᓇᖁᑖᓂᒃ, ᑲᓇᑕᒥ ᐊᒻᒪᓗ ᐊᓯᖏᓐᓂᒃ 
ᐊᖓᔪᖅᑯᐅᑎᐅᑉ ᓄᓇᖁᑎᖏᓐᓂᒃ ᐊᒻᒪᓗ ᐊᕕᒃᑐᖅᓯᒪᔪᓂᒃ, ᐊᖓᔪᖅᑲᐅᓂᖓ 
ᓇᓗᓇᐃᒃᑯᑕᐅᕗᖅ ᐱᔨᑦᑎᕐᓂᖓ ᑭᒡᒐᖅᑐᖅᑕᖏᓐᓄᑦ; (His Majesty, Her Majesty, 
the King, the Queen, the Crown or the Sovereign) 
 
8. ᐃᓚᒃᑲᓐᓂᖓᓂ 45(1)-ᒥᒃ ᑕᐃᑲᓂ ᐃᓄᓕᒫᓄᑦ ᑎᑎᕋᖅᑕᐅᕙᓪᓕᐊᓂᖏᓐᓄᑦ 
ᐱᖁᔭᖅ ᑖᓐᓇ ᐋᖅᑭᒋᐊᖅᑕᐅᔪᖅ ᐅᑯᐊ ᐃᓇᖏᕐᓗᒋᑦ “ᐊᖓᔪᖅᑳᕐᔪᐊᖅ ᑯᐃᓐ” ᐆᒥᖓ 
“ᒐᕙᒪᒃᑯᑦ ᓄᓇᕗᒻᒥ”. 
 
9. ᑖᒃᑯᐊ ᒪᓕᓪᓗᒋᑦ ᐃᓗᓕᖏᑦ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ 
“ᐊᖓᔪᖅᑳᕐᔪᐊᖅ ᑯᐃᓐ” ᐆᒥᖓ “ᑭᒡᒐᖅᑐᖅᑎᖓᓐᓄᑦ” ᐊᒻᒪᓗ “ᐊᖓᔪᖅᑳᕐᔪᐊᖅ ᑯᐃᓐ” 
ᐆᒥᖓ “ᑭᒡᒐᖅᑐᖅᑎᖏᓐᓄᑦ” ᓇᓪᓕᐊᓂᑐᐃᓐᓇᖓᓂ ᓴᖅᑭᒃᑕᐅᓯᒪᔪᓂᒃ: 

(a) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 13(1.1)(b) ᑕᐃᑲᓂ ᓱᕈᓯᕐᓄᑦ 
ᒪᓕᒐᕐᒧᑦ ᐱᖁᔭᖅ; 

(b) ᒪᓕᓪᓗᒋᑦ ᐃᓗᓕᖏᑦ ᑕᐃᑲᓂ ᓇᓗᓇᐃᕈᑕᐅᔪᓄᑦ ᐱᖁᔭᖅ; 
(i) ᑐᑭᖏᑦ ᑖᒃᑯᐊ “ᑯᐃᓐ ᓄᓇᖓᓐᓂᒃ ᐱᓯᒪᑦᓯᓂᖅ” 

ᐃᓚᖓᑎᒍ 1-ᒥᒃ, 
(ii) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 67(c); 

(c) ᑐᑭᖏᑦ “ᒐᕙᒪᑐᖃᒃᑯᑦ ᓄᓇᖓᑦ” ᐃᓚᖓᑎᒍ 1-ᒥᒃ ᑕᐃᑲᓂ 
ᓇᖕᒥᓂᒃ ᐱᖁᑎᒋᔭᐅᔪᓄᑦ ᑖᒃᓯᔭᐅᑎᖏᓐᓂᒃ ᐅᑎᖅᑎᑕᐅᓂᖅ 
ᐱᖁᔭᖅ; 

(d) ᐃᓚᖓᑎᒍ 3.4-ᒥᑦ ᑕᐃᑲᓂ ᑖᒃᓰᔭᕈᑎᓄᑦ ᐱᖁᔭᖅ; 
(e) ᑖᒃᑯᐊ ᒪᓕᓪᓗᒋᑦ ᐃᓗᓕᖏᑦ ᑕᐃᑲᓂ ᓄᓇᖁᑎᖃᖅᑐᓄᖅ 

ᐱᖁᔭᖅ: 
(i) ᑖᒃᑯᐊ ᑐᑭᖏᑦ “ᑮᓇᐅᔭᐃᑦ ᐊᐃᑦᑑᓯᐊᑦ” ᐃᓚᖓᑎᒍ 1-ᒥᒃ, 
(ii) ᐃᓚᒃᑲᓐᓂᖓᓂ 57(2)-ᒥᒃ, 
(iii) ᐃᓚᒃᑲᓐᓂᖓᓂ 59(1)-ᒥᒃ, 
(iv) ᐃᓚᒃᑲᓐᓂᖓᓂ 59.3(4)-ᒥᒃ, 
(v) ᐃᓚᖓᑎᒍ 60-ᒥᒃ, 
(vi) ᐃᓚᒃᑲᓐᓂᖓᓂ 76(2)-ᒥᒃ, 
(vii) ᐃᓚᖓᑎᒍ 183-ᒥᒃ; 

(f) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 2(1)(a) ᐊᒻᒪᓗ (b)-ᒥᒃ ᑕᐃᑲᓂ 
ᐃᓱᓕᑦᑕᕐᕕᖃᕐᓂᖏᓐᓄᑦ ᐱᓕᕆᐊᖑᔪᓐᓇᑐᑦ ᐱᖁᔭᖅ; 

(g) ᐃᓚᒃᑲᓐᓂᖓᓂ 9(3)-ᒥᒃ ᑕᐃᑲᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐱᖁᔭᖅ; 

(h) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 73(4) ᐊᒻᒪᓗ (5)-ᒥᒃ ᑕᐃᑲᓂ 
ᓇᖕᒥᓂᖅ ᐱᖁᑎᒋᔭᐅᔪᓄᑦ ᐊᑦᑕᕐᓇᔾᔭᐃᒃᑯᑎᓄᑦ ᐱᖁᔭᖅ; 

(i) ᒪᓕᓪᓗᒋᑦ ᐃᓗᓕᖏᑦ ᑕᐃᑲᓂ ᐱᖁᑎᓂᑦ ᖃᐅᔨᓴᕐᓂᕐᒧᑦ ᐊᒻᒪᓗ 
ᑖᒃᓰᔭᕈᑕᐅᔪᓄᑦ ᐱᖁᔭᖅ: 
(i) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 4(1)(e), (f) ᐊᒻᒪᓗ 

(i)-ᒥᒃ, 

(ii) ᐃᓚᒃᑲᓐᓂᖓᓂᑦᑐ 19(2)-ᒥᒃ ᑎᑭᐅᑎᓗᒍ (5)-ᒧᑦ, 
(iii) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 20(1)(a) ᐊᒻᒪᓗ 

(2)(a)-ᒥᒃ, 
(iv) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 73(2)(a) ᐊᒻᒪᓗ (b)-ᒥᒃ, 
(v) ᐃᓚᒃᑲᓐᓂᖓᓂ 73.1(1)-ᒥᒃ, 
(vi) ᐃᓚᒃᑲᓐᓂᖓᓂ 82,(3)-ᒥᒃ, 
(vii) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 97.51(5)(b)-ᒥᒃ, 
(viii) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 97.9(2)(e)-ᒥᒃ; 

(j) ᐃᓚᒃᑲᓐᓂᖓᓂ 2(3)-ᒥᒃ ᑕᐃᑲᓂ ᐊᖅᑯᑎᑯᑖᒃᑯᑦ ᐱᖁᔭᖅ; 
(k) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 3(a) ᑕᐃᑲᓂ ᓂᕐᔪᑎᓕᕆᔩᑦ  

ᐱᓚᑦᑐᐃᔨᓄᑦ ᐱᖁᔭᖅ; 
(l) ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂᒃ 30(3)(b)-ᒥᒃ ᑕᐃᑲᓂ ᐃᓄᓕᒫᓄᑦ 

ᑎᑎᕋᖅᑕᐅᕙᓪᓕᐊᓂᖏᓐᓄᑦ ᐱᖁᔭᖅ; 
(m) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 7(c)−ᒥᒃ ᐆᒪᔪᓕᕆᓂᕐᒧᑦ ᐱᖁᔭᖅ. 

 
10. ᒪᓕᓪᓗᒋᑦ ᐃᓗᓕᖏᑦ ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᐃᓇᖏᕐᓗᒋᑦ “ᑯᐃᓐ 
ᒐᕙᒪᖏᑕ ᐅᖃᐅᔾᔨᒋᐊᖅᑎᖏᑦ” ᐆᒥᖓ “ᑭᖕ ᒐᕙᒪᖏᑕ ᐅᖃᐅᔾᔨᒋᐊᖅᑎᖏᑦ”: 

(a) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 6(a) ᑕᐃᑲᓂ ᓈᓚᒃᑏᑦ ᐱᖁᔭᖅ; 
(b) ᑐᑭᖓ ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ ᑲᑎᒪᔩᑦ” ᐅᕝᕙᓘᓐᓃᑦ 

ᑯᐃᓐ ᑭᒡᒐᖅᑐᐃᔨᖓᑦ ᑲᑎᒪᔨᖏᑦ” ᐃᓚᒃᑲᓐᓂᖓᓂ 1(1)-ᒥᒃ 
ᑕᐃᑲᓂ ᒪᓕᒐᒃᓴᓕᐊᖑᔪᓕᕆᔨᒃᑯᑦ ᐱᖁᔭᖅ; 

(c) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 205(2)(c) ᑕᐃᑲᓂ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᖁᔭᖅ; 

(d) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂᒃ 173(2)(d)-ᒥᒃ ᑕᐃᑲᓂ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ. 

 
11. ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑖᓐᓇ ᐃᓄᒃ ᓱᓕᓂᕋᕈᑎᖃᓚᐅᖅᑐᒃ 
ᑕᐃᒪᐃᙱᑲᓗᐊᖅᐸᑦ ᐋᖅᑭᒋᐊᖅᑕᐅᓯᒪᔪᒃᑯᑦ ᐃᓚᖓᑎᒍ ᐱᖁᔭᐅᑉ ᑖᓐᓇ 
ᓱᓕᓂᕋᕈᑎᓕᐅᑲᓐᓂᕆᐊᖃᕋᔭᖅᑐᖅ ᐱᔾᔪᑎᖃᑦᓯᐊᕈᓂ ᐋᖅᑭᒋᐊᖅᑕᐅᓯᒪᔪᒃᑯᑦ 
ᐅᕝᕙᓘᓐᓃᑦ ᐃᓅᒍᓐᓃᕐᓯᒪᓕᖅᑎᓪᓗᒋᑦ ᑭᒡᒐᖅᑐᐃᔨᖏᑦ. 

